
Հապավումներ, հոմանիշներ և սահմանումներ
	ՀՀ 
	Հայաստանի Հանրապետություն 

	ՀԾԿՀ
	ՀՀ հանրային ծառայությունները կարգավորող հանձնաժողով

	ՀՀ Ֆիննախ
	ՀՀ ֆինանսների նախարարություն

	ՀՀ ԷԵԲՊՆ
	ՀՀ էներգետիկ ենթակառուցվածքների և բնական պաշարների նախարարություն

	ՀՀ ԱՆ
	ՀՀ առողջապահության նախարարություն

	ՀՀ ԲՆ
	ՀՀ բնապահպանության նախարարություն

	ՀՀ ՏԿԶՆ
	ՀՀ տարածքային կառավարման և զարգացման նախարարություն

	ՀՀ ԿԱ ՔՊԿ
	ՀՀ կառավարությանն առընթեր քաղաքաշինության պետական կոմիտե

	ՋՏՊԿ
	ՀՀ ԷԵԲՊՆ ջրային տնտեսության պետական կոմիտե 

	ԱԶԲ
	Ասիական զարգացման բանկ

	ԱԳԽ
	Ակտիվների գրանցման խորհրդատու

	ՀՍՆՀ
	Հայաստանի սոցիալական ներդրումների հիմնադրամ 

	ՀՋԿ
	<<Հայջրմուղկոյուղի>> ՓԲԸ

	ՋԿՊ
	Ջրավազանային կառավարման պլան

	ԿԾ
	Կապիտալ ծախսումներ

	CES
	Consulting Engineers Salzgitter GmbH (գերմանական խորհրդատվական ընկերություն)

	ՓԲԸ
	Փակ բաժնետիրական ընկերություն

	ԿՋՋ
	Կենտրոնացված ջրամատակարարում և ջրահեռացում

	ՎԶԵԲ 
	Վերակառուցման և զարգացման եվրոպական բանկ

	ԵՀ
	Եվրոպական հանձնաժողով

	ԵԿԱ
	Եվրոպա և Կենտրոնական Ասիա 

	ԵՆԲ
	Եվրոպական ներդրումային բանկ

	ՊՎԸԱ
	Պահպանման և վերանորոգման ընդլայնված աշխատանքներ

	ԵՄ
	Եվրոպական Միություն

	ԵՄՋՆ
	ԵՄ Ջրային նախաձեռնություն

	ԸՆԾ
	Ընտանեկան նպաստի ծրագիր

	ԱՏԱ
	Անկախ տեխնիկական աուդիտոր

	ՀՆԱ
	Համախառն ներքին արդյունք

	ՀՏԿ 
	Հիդրոտեխնիկական կառուցվածքներ

	ՄՖՀ 
	Միջազգային ֆինանսական հաստատություն

	ՄՀՀ 
	Միջհամայնքային համագործակցություն

	ՄՀ
	Մեկնարկային հաշվետվություն

	ԵԿԱԾ
	Ենթակառուցվածքների կայունության աջակցության ծրագիր

	KfW 
	Վերականգնման վարկերի բանկ (Գերմանիա) (ստույգորեն՝ KfW Entwicklungsbank = KfW Development Bank)

	ՀԿՑ
	Հիմնական կատարողական ցուցանիշ

	ՆՀՑ
	Ներքին համեմատական ցուցանիշ

	ՎՊ 
	Վարձակալության պայմանագիր 

	ՏԻՄ
	Տեղական ինքնակառավարման մարմին

	ԲՇԿՄ
	Բազմաբնակարան շենքի կառավարման մարմիններ

	ԿՊ
	Կառավարման պայմանագիր

	ՋԱԾ
	Ջրի ազգային ծրագիր

	ՀԿ
	Հասարակական կազմակերպություն

	ՋԱԽ
	Ջրի ազգային խորհուրդ

	ԱՎԾ 
	ՀՀ ազգային վիճակագրական ծառայություն

	ՏՀԶԿ
	Տնտեսական համագործակցության և զարգացման կազմակերպություն

	ՇևՊ 
	Շահագործում և պահպանում 

	ԳՀՀ
	Գործընկերության և Համագործակցության Համաձայնագիր (ՀՀ կառավարության և ԵՄ միջև)

	ԱԸՆԾ
	Աղքատության ընտանեկան նպաստների ծրագիր

	ՊՄԳ 
	Պետական–մասնավոր գործընկերություն

	ՄՀՄ 
	Մասնավոր հատվածի մասնակցություն

	ԱՀՖ
	Արդյունքների վրա հիմնված ֆինանսավորում

	ՀՀԴ
	Հայաստանի Հանրապետության դրամ

	ՀԵՄԿ
	Հիդրոերկրաբանական մոնիթորինգի կենտրոն

	ՊՈԱԿ
	Պետական ոչ-առևտրային կազմակերպություն 

	ՋՊԿ
	ՀՀ բնապահպանության նախարարության  ջրային պետական կադաստր

	ՍԿՄ
	Սակագնի կանխատեսման մոդել (մշակված 2014թ.-ին DHInfrastructure կողմից ՀՄ համար)

	ՍԿՓՄ
	Սակագնի կանխատեսման փոփոխված մոդել (ԱԶԲ ՏՕ 8710 թիմի կողմից ՍԿՓՄ փոփոխված տարբերակ) 

	ՄԱԶԾ 
	Միավորված ազգերի կազմակերպության զարգացման ծրագիր

	ՄԱԿ ԵՏՀ
	Միավորված ազգերի կազմակերպության եվրոպական տնտեսական հանձնաժողով

	ԱՄՆ ՄԶԳ
	ԱՄՆ Միջազգային զարգացման գործակալություն

	ԱԱՀ
	Ավելացված արժեքի հարկ 

	ՀԲ
	Համաշխարհային բանկ 

	ՋԿՊ
	Ջրավազանային կառավարման պլան

	ՋՇԴ 
	ԵՄ Ջրի շրջանակային դիրեկտիվ 

	ՋՄ և ՋՀ 
	Ջրամատակարարում և ջրահեռացում (կեղտաջրերի մաքրում)

	ՋՈՌՓ
	Ջրային ոլորտի ռազմավարության փաստաթուղթ

	ՋՀՕԹ
	Ջրային համակարգերի օգտագործման թույլտվություն

	ՋՄԿ
	Խմելու ջրի մաքրման կայան

	ՋԹ 
	Ջրօգտագործման թույլտվություն

	ԿՄԿ
	Կեղտաջրերի մաքրման կայան

	ԾՕՎ
	Ծախսեր-օգուտներ վերլուծություն

	ԱԽԽ
	Անցումային խորհրդատուի խումբ

	ՊԿԱԾ
	Պարտադիր կապիտալ աշխատանքների ծրագիր

	Օպերատոր
	<<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների նախկին մասնավոր կառավարիչ (կարող է դիտարկվել նաև որպես այլ ջրամատակարար ընկերության մասնավոր կառավարիչ)

	Միասնական 

վարձակալ             (կամ վարձակալ)
	<<Երևան Ջուր>>, <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կողմից օգտագործվող ու պահպանվող ջրային համակարգերի և այլ գույքի վարձակալ` <<Վեոլիա Ջուր>> ՓԲԸ

	<<սպասարկվող>>
	Այս տերմինը օգտագործվում է միասնական վարձակալի կողմից սպասարկվող աշխարհագրական տարածքները (բնակավայրերը) սահմանելու համար

	<<չսպասարկվող>>
	Այս տերմինը օգտագործվում է միասնական վարձակալի կողմից չսպասարկվող աշխարհագրական տարածքները (շուրջ 570 բնակավայրերը) սահմանելու համար:

	<<քառորդ>>
	Այս տերմինը օգտագործվում է Հայաստանի չորս ջրային ենթաոլորտները (քառորդները) սահմանելու համար: Չորս <<քառորդներն>> են՝  

Ք1 = <<սպասարկվող>> տարածքների (բնակավայրերի) ՋՄ

Ք2 = <<սպասարկվող>> տարածքների (բնակավայրերի) ՋՀ 

Ք3 = <<չսպասարկվող>> տարածքների (բնակավայրերի)  ՋՄ

              Ք4 = <<չսպասարկվող>> տարածքների (բնակավայրերի) ՋՀ

	Լրիվ ծախս
	Ջրամատակարարման ոլորտում <<լրիվ ծախս>>-ը վերաբերվում է ՋՄ և ՋՀ ծառայությունների մատուցման ամբողջ կամ ընդհանուր ծախսին: Այն հիմնականում կազմված է ՇևՊ ծախսեր + տարեկան կապիտալ ծախսեր + տարատեսակ այլ ծախսեր

	Լրիվ ծախսածածկում
	Այս տերմինը բնութագրում է այն իրավիճակը, երբ ՋՄ և ՋՀ ծառայություններ մատուցող ընկերությունը (կազմակերպությունը) ծածկում է մատուցվող ծառայությունների ամբողջ ծախսերը: Սովորաբար դա իրականացվում է սակագների այնպիսի մակարդակի սահմանումով, որն ապահովում է ծախսածածկումը, ՀԾԿՀ-ի հաստատումը ստանալու պայմաններում:


1. Ներածություն 
1. Սկսած 2001 թվականից ՀՀ կառավարությունը իրականացնում է ջրամատակարարման և ջրահեռացման ոլորտի բարեփոխումներ: Ընդունվել է ՀՀ ջրային օրենսգիրքը (2002թ.): Ջրամատակարարման և ջրահեռացման ոլորտի զարգացման հիմնախնդիրները ներառված են ՀՀ կառավարության ծրագրում և գերակա խնդիրների ցանկում: ՊՄԳ-ի շրջանակներում ՀՀ կառավարությունը <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> ՓԲԸ-ների հետ կնքեց կառավարման, իսկ <<Երևան Ջուր>> ՓԲԸ-ի հետ վարձակալության պայմանագրեր և իրականացրեց խոշոր ներդրումներ ջրամատակարարման ենթակառուցվածքների բարելավման համար: 
    2016թ. նոյեմբերի 21-ին վարձակալության պայմանագիր (ՎՊ) է կնքվել <<Վեոլիա Ջուր>> ՓԲԸ-ի հետ: 
    ՀՀ կառավարության 2015 թվականի օգոստոսի 13-ի նիստի N 38 արձանագրության 17-րդ կետով հավանություն տրվեց ջրամատակարարման և ջրահեռացման ոլորտի ռազմավարությանը և ֆինանսավորման ծրագրին: Հաշվի առնելով 2015-2017թթ. կատարված աշխատանքները և արդի խնդիրները, հիմք ընդունելով ՀՀ կառավարության 2017 թվականի հունիսի 19-ի  N 646-Ա որոշմամբ հաստատված ծրագրի 3-րդ բաժնի <<Ջրային տնտեսություն>> մասի 1-ին կետի 2)-րդ ենթակետի  գ. պարբերությունը, ինչպես նաև ՀՀ կառավարության 2017 թվականի սեպտեմբերի 28-ի նիստի N 41 արձանագրային որոշման 43-րդ կետով հավանության արժանացած հաշվետվության համապատասխան դրույթները, ՋՏՊԿ-ի կողմից մշակվել է ջրամատակարարման և ջրահեռացման ոլորտի 2018-2030թ.թ. ռազմավարությունը և ֆինանսավորման ծրագիրը, որում ամփոփված են վերջին 3 տարիների ընթացքում ոլորտում իրականացված աշխատանքները, սահմանվել են ոլորտի հետագա զարգացման հիմնախնդիրները, առաջնահերթություններն ու անհրաժեշտ գործողությունները:    
       2. Ռազմավարության հիմնական նպատակը. Ներկա խնդիրները և առաջարկվող լուծումները, ռիսկերը, ենթադրվող արդյունքները     

2. Թեև ջրային տնտեսության ոլորտում անցած տարիների ընթացքում բազմաթիվ խնդիրներ լուծվել են, այնուհանդերձ, հետևյալ խնդիրները պետք է դիտարկվեն առաջիկա տարիների ընթացքում՝ 
1) Շուրջ 570 <<չսպասարկվող>> բնակավայրեր հիմնականում ունեն սպասարկման ցածր որակ և համապատասխան ներդրումային կարիքներ:
2) Նախկինում ջրահեռացման և կեղտաջրերի մաքրման ոլորտները չեն դիտարկվել որպես առաջնահերթ խնդիրներ:
      Գծագիր S1-ում ներկայացված է ՀՀ կառավարության աջակցության ծավալը ջրային ոլորտին, որն ամբողջությամբ չի ծածկում կատարված ներդրումների համար վերցված պարտքի սպասարկման ծախսերը: 

       Գծագիր S1. ՀՀ կառավարության աջակցությունը ջրային ոլորտին (մլն ՀՀԴ)

     3. Ջրամատակարարման ծառայությունների հետագա բարելավմամբ պայմանավորված օգուտների մասով առկա է մեծ ներուժ: Այնուհանդերձ, նման օգուտներ ձեռք բերելու համար առկա են տեխնիկական, տնտեսական և ֆինանսական դժվարություններ: 
3. Ջրային ոլորտի նախկին բարեփոխումները հիմնականում կենտրոնացված  էին <<սպասարկվող>> տարածքների (բնակավայրերի) ջրամատակարարման բարելավման վրա: Բարեփոխումների ներկա փուլը (2-րդ սերնդի բարեփոխումներ) պետք է ավելի շատ կենտրոնացած լինի ջրահեռացման ոլորտի վրա, ինչպես նաև <<չսպասարկվող>> տարածքների (բնակավայրերի) ջրամատակարարման բարելավման վրա: Ըստ էության այս երկու խնդիրներն էլ ավելի բարդ են և ծախսատար: 

2.1 Ֆինանսական կարիքներ
5. ՀՀ կառավարությունը վերանայել է ջրային ոլորտի ծառայությունների բարելավման ներդրումային կարիքները: 
6. Այս գնահատումը ցույց է տալիս, որ.

1) Կարիքները համամասնորեն ավելի բարձր են <<չսպասարկվող>> բնակավայրերում, որոնք կարող են չֆինանսավորվելու և ավելի քիչ ուշադրության արժանանալու ռիսկի ենթարկվել:

2)  Մինչև միասնական վարձակալի ընտրությունը <<սպասարկվող>> բնակավայրերում ջրամատակարարման համար անհրաժեշտ ծախսերի մեծ մասը գոյություն ունեցող գույքի վերակառուցման համար էր ծախսվում: Միասնական վարձակալի ընտրությունից հետո գույքի ՇևՊ ծախսերը իրականացվում են նրա կողմից: 
7. Հետևաբար, ռազմավարության շրջանակներում ՀՀ կառավարության առաջնահերթ գործողությունները հետևյալն են.

1) Վարձակալության պայմանագրի շրջանակներում գույքի արդյունավետ կառավարում, շահագործում և պահպանում: 

2) Միասնական վարձակալից պահանջել ծառայությունների արդյունավետ մատուցում և ստեղծել հանրային վստահություն առ այն, որ սակագնի հիմնավորված փոփոխությունը ընդունելի լինի հանրության համար:
3) Մշակել և իրականացնել հուսալի և մատչելի ծրագրեր` <<չսպասարկվող>> և <<սպասարկվող>> բնակավայրերում կայուն, անխափան և անվտանգ ՋՄ և ՋՀ ունենալու համար:

8. Գծագիր S2 ցույց է տալիս, որ ՀՀ բնակավայրերի ջրամատակարարման և ջրահեռացման ծառայությունների լրիվ ծախսածածկման ապահովման մասով եկամտային պահանջները 2014թ. մինչև 2030թ. կարող են զգալիորեն աճել (կայուն գների պայմաններում): Դա պայմանավորված է նրանով, որ պարտքի սպասարկման ծախսերը այդ շրջանում կաճեն մի քանի անգամ: Սա կստեղծի ջրամատակարարման ծառայությունների մատչելիության խնդիրներ և ճնշում կգործադրի ջրամատակարարման ծառայությունների հանրային ֆինանսավորման աջակցության մասով: 

Գծագիր S2. (գծագիր 2.2) Մեկ օպերատոր. Լրիվ ծախսերի ամփոփ ներկայացում (= եկամտային պահանջներ) [image: image2.png]dhghnuzzn

9. Ջրամատակարարման և ջրահեռացման ոլորտի ռազմավարության և ֆինանսավորման ծրագրի մշակման համար հիմք են հանդիսացել նաև հետևյալ ուսումնասիրությունները.
Աղյուսակ 2.1 

	Հղում
	Անվանում

	<<Դորշ Ինտերնեյշընալ Քոնսալթանթս>>,  <<Հիդրոֆիլ ԱյՍի>>, <<Վի Ջի Էմ Փարթներս>> և <<Հիդրոէներգետիկա>> ընկերությունների կոնսորցիումի հետ համատեղ ուսումնասիրություն

	Դորշ (2014 թ.)
	Հայաստանի ջրային ոլորտի ուսումնասիրություն. Ջրային ոլորտի ներկա վիճակի վերաբերյալ ավարտական հաշվետվություն:

	Դորշ (2014թ.)
	Հայաստանի ջրային ոլորտի ուսումնասիրություն. Ֆինանսական և մարդկային ռեսուրսների ազդեցության վերաբերյալ ավարտական հաշվետվություն:

	Դորշ (2014թ.)
	Հայաստանի ջրային ոլորտի ուսումնասիրություն: Ոլորտի վերանայում և ռազմավարություն:

	ՍԵՍ-ի ուսումնասիրություն՝ <<Ջրտուք>> ՍՊԸ-ի հետ համատեղ ուսումնասիրություն 

	ՍԵՍ (2014թ.)
	Հայաստանի գյուղական բնակավայրերում ջրամատակարարման և ջրահեռացման համակարգերի բարելավման և զարգացման իրագործելիության ուսումնասիրություն, Հիմնական հաշվետվություն, 2014թ. հոկտեմբեր, և հավելվածներ (մարտ 2015թ.):

	Տրեմոլետ Քընսալթինգի և <<Ջինջ>> ՍՊԸ-ի հետ համատեղ ուսումնասիրություն

	ՏՀԶԿ (2014թ.)
	Հայաստանում կայուն ջրահեռացման և կեղտաջրերի մաքրման  ազգային ռազմավարության մշակում:  Փուլ 2 հաշվետվություն՝ Հայաստանում սանիտարական պայմանների ապահովման սկզբունքներ: 

	ՏՀԶԿ (2014թ.)
	Հայաստանում կայուն ջրահեռացման և կեղտաջրերի մաքրման ազգային ռազմավարության մշակում: Համապարփակ հաշվետվություն՝ վերջնական հաշվետվություն:

	ԱԶԲ ֆինանսավորմամբ իրականացված ուսումնասիրություններ

	ԱԶԲ (2013թ.)
	Քաղաքականության և խորհրդատվական տեխնիկական աջակցություն: Հայաստանի ենթակառուցվածքների կայունության աջակցության ծրագիր-Ջրային ոլորտ: Ավարտական հաշվետվություն: 

	ԱԶԲ (2014թ.)
	Չհաշվառված ջրի կրճատման գործողությունների պլան:

	ՀԲ
	Հայաստանի ջրային տնտեսության սակագների ուսումնասիրություն:


10. Վերոնշյալ ուսումնասիրությունները և Հայաստանի Հանրապետության զարգացման ռազմավարությունը հիմնված են աճի մասով լավ կանխատեսումների վրա, որոնք իրենց հերթին համաձայնեցված էին 2014թ. իրականացված այլ գնահատականների հետ: 
11. ՀՀ կառավարության ռազմավարությունը հիմնված է ջրային ոլորտի իրատեսական ներդրումային ծրագրի վրա, որի մասով մշակվել է բարեփոխումների երկու տարբերակ (Բ և Գ), որոնցից յուրաքանչյուրը համեմատվել է անցյալում փորձի՝ բազիսային (Ա) տարբերակի հետ: 
2.2 Ինստիտուցիոնալ հարցեր
2.2.1 Կառավարման տարբերակ <<սպասարկվող>> տարածքների (բնակավայրերի)  համար
12. ՀՀ կառավարության 2014 թվականի օգոստոսի 14-ի N 888-Ն որոշմամբ սահմանվեց, որ  <<սպասարկվող>> տարածքների համար ՊՄԳ-ի շրջանակներում անհրաժեշտ է ընտրել մեկ կառավարչի` միասնական վարձակալի տարբերակը: Այս մոտեցումը պայմանավորված է հետևյալ հիմնական սկզբունքներով՝
1) Նախկինում տարբեր օպերատորների միջև առկա էին միավոր ծախսերի, արդյունավետությունների և սակագների մակարդակների զգալի տարբերություններ, և
2) Երևան քաղաքում, Երևանից դուրս այլ բնակավայրերի նկատմամբ, ավելի ցածր սակագներ ունենալը սոցիալական տեսանկյունից անընդունելի է:  

ՀՀ կառավարությունը մանրամասն գնահատելով ոլորտի կառավարման տարբերակների առավելությունները և թերությունները (մեկ կառավարիչ, երկու կառավարիչներ և երեք կառավարիչներ) ընտրեց <<միասնական վարձակալի>> մոդելը, որպեսզի.

ա. ունենա միասնական սակագին <<սպասարկվող>> տարածքների համար,

բ. ստեղծի այնպիսի պայմաններ, որոնց դեպքում մասշտաբի էֆեկտը կարող է հանգեցնել Երևանից դուրս գտնվող, ավելի մեծ ծախսեր պահանջող բնակավայրերում արդյունավետության բարձրացմանը` ուղղակիորեն հաշվի առնելով Երևան քաղաքում ավելի քիչ ծախսատար և կենսունակ գործառնությունը:

13.  <<Միասնական վարձակալ>> մոդելի հետ կապված ռիսկերն են. 
1) Հետագա ՊՄԳ պայմանագրի համար մրցակցությունը կարող է թուլանալ (գործող վարձակալը ստանում է մեծ առավելություն).
2) Շուրջ 570 բնակավայրերի ներգրավումը <<սպասարկման>> տարածք կարող է դժվար լինել առկա որոշ խնդիրների պատճառով.
3) Այն կսահմանափակի մասնավոր կառավարչի (կառավարիչների) գործունեության թափանցիկությունը, կնվազեցնի տարբեր <<սպասարկվող>> տարածքներում ծառայություններ մատուցողների միջև համեմատական մրցակցության շրջանակը.
4) Այն համահունչ չէ ապակենտրոնացման քաղաքականությանը:

14. Հետևաբար, ՀՀ կառավարության ռազմավարությունն ընդգծում է հետևյալ հարցերի կարևորությունը.

1) ՋՏՊԿ-ի (գույքի կառավարչի) և ՀԾԿՀ-ի (կարգավորողի) ռեսուրսների և իրավասությունների ուժեղացում` որպեսզի ՋՏՊԿ-ն և ՀԾԿՀ-ն կարողանան ավելի լավ ապահովել միասնական վարձակալի (նաև այլ մասնավոր կառավարիչների) կողմից որակյալ ծառայությունների արդյունավետ մատուցումը: 

2) Կարգավորման ուժեղացում` հատկապես ներկայումս  ոչ շահութաբեր տարածքներում (Երևանից դուրս), որպեսզի հնարավորինս շատ կրճատվեն տարբեր տարածքների միջև միավոր ծախսերի անհամապատասխանությունները: Այն դեպքում, եթե ծախսերի անխուսափելի տարբերություններ մնան, օրինակ` տոպոլոգիական, աշխարհագրական և բնակչության խտության տարբերությունների և այլ պատճառով, ՋՏՊԿ-ն պետք է ընդգծի դրանք և թիրախներ սահմանի: 

15. Դորշ-ը եզրակացնում է, որ այս միջոցառումները կարող են մեղմացնել վարձակալության հետ կապված որոշ ռիսկեր: Սակայն եզրակացության մեջ ասվում է նաև, որ ապագայի ռիսկերը կպահպանվեն` հետագա ՊՄԳ պայմանագրի համար մրցակցության նվազեցման հետևանքով: Հետևաբար` արդեն անհրաժեշտ է դիտարկել այս ռիսկերի կառավարման և նվազեցման լրացուցիչ միջոցառումները:

2.2.2 Կառավարման տարբերակներ <<չսպասարկվող>> տարածքների (բնակավայրերի) համար 

16. Միջազգային խորհրդատվական ընկերությունը (ՍԵՍ, 2014թ.) գնահատեց կառավարման տարբերակներ <<չսպասարկվող>> տարածքների համար և առաջարկեց տարբերակներ` սկսած ապահովելով նվազագույն աջակցության ծառայությունից մինչև ամբողջական ներառում մասնագիտացված կառավարչի (կառավարիչների) <<սպասարկվող>> տարածքներում: <<Չսպասարկվող>> տարածքների համար իրականացման կարգն ավելի բարդ է, և հարկ կլինի, որպեսզի ՋՏՊԿ-ն նոր կարողություններ ձևավորի այդ թվում նաև հանրային կապերի, ինստիտուցիոնալ և իրավական դաշտերում:  

Կան շուրջ 570 չսպասարկվող բնակավայրեր, և ժամանակ կպահանջվի`

ա) նրանցից յուրաքանչյուրին առաջարկվող տարբերակների մասին տեղեկացնելու և արդյունավետ տարբերակ ընտրելու հարցում աջակցելու և 
բ) լրացուցիչ աշխատանքներ և/կամ ծառայություններ ապահովելու համար, որպեսզի ընտրված տարբերակը ճիշտ աշխատի: 
17. ԱԶԲ (2013թ.) առաջարկում է, որպեսզի ՀՀ կառավարությունը շարունակի մնալ Հայաստանի ջրային ոլորտում ներդրումների պլանավորման պատասխանատուն: Սակայն հեռանկարում այդ պարտականությունը, ինչպես նաև ինստիտուցիոնալ կառույցների զարգացմանն ուղղված միջոցառումների իրականացումը, ՀՀ կառավարության ապակենտրոնացման ռազմավարությանը համահունչ, կարող է աստիճանաբար փոխանցվել համայնքներին, որպեսզի լավագույնս համակարգվի քաղաքաշինական պլանավորումը համակարգերի ընդլայնման հետ: ՀՀ կառավարությունը հետագայում կարող է փոխանցել սույն իրավասությունը միայն այն համայնքներին, որոնք ցանկանում են ստանալ այն և որոնք ստացել են համապարփակ ինստիտուցիոնալ զարգացում: Որոշ համայնքների համար սույն գործընթացը կարող է տեղի ունենալ հետագա տարիների ընթացքում:   
18. ՏՀԶԿ (2014թ.) առաջարկում է <<վերևից ներքև>> և <<ներքևից վերև>> մոտեցումների զուգակցում, որոնց ներքո հնարավոր կլինի ապահովել ֆինանսական խթաններ համայնքներին, որպեսզի խրախուսի ներքևից վերև արձագանքներ և նպաստի միջհամայնքային համագործակցություն, հնարավոր լինի ապահովել մասշտաբայնություն և անցնել կայուն ՋՄ և ՋՀ ապահովման: 
19. Միասնական վարձակալի սպասարկման տարածքից դուրս գտնվող բնակավայրերի ջրամատակարարման և ջրահեռացման բարելավման համար անցումային ժամանակահատվածում կարող են  ներդրվել պարզեցված ընթացակարգեր: Միասնական վարձակալի սպասարկման տարածքից դուրս գտնվող բնակավայրերի ջրամատակարարման և ջրահեռացման ծառայությունները նպատակահարմար է, որ մատուցվեն մասնագիտացված (լիցենզավորված) կազմակերպության (կազմակերպությունների) կողմից: Մյուս մոտեցումը <<սպասարկման>> տարածքներից դուրս գտնվող բնակավայրերի ընդգրկումն է <<սպասարկման>> տարածք:   
20. ՀՀ կառավարությունը ցանկանում է տեխնիկական աջակցություն ստանալ այս <<վերևից ներքև>> դյուրացումն ապահովելու համար կարողություններ ձևավորելու նպատակով՝ ելնելով ԱԶԲ-ի և ՏՀԶԿ-ի զեկույցներում բերված խորհուրդներից և առաջարկություններից: 
2.3  Թիրախների, նպատակների, առաջնահերթությունների և փուլերի սահմանում

21.  Թիրախ 1. ՀՀ բնակավայրերում ջրամատակարարման և ջրահեռացման ծառայությունները մատուցվում են մասնագիտացված (լիցենզավորված) կազմակերպության (կազմակերպությունների) կողմից
      Նպատակ 1.1՝ Շարունակել խմելու ջրի համակարգերի բարեփոխումները՝ նպատակ ունենալով բարձրացնելու համակարգերի շահագործման հուսալիությունն ու արդյունավետությունը և ջրամատակարարման ու ջրահեռացման ծառայությունների որակը համապատասխանեցնել միջազգային չափորոշիչներին` ապահովելով կայուն, անվտանգ և հուսալի ծառայություններ:
      Նպատակ 1.2՝ Ջրամատակարար կազմակերպության սպասարկման տարածքում չընդգրկված շուրջ 570 բնակավայրերի խմբավորում առանձին կլաստերների, դրանց ներդրումային ծրագրերի հետաքրքրությունների հայտարարությունների և հայտերի պատրաստում, մրցույթների հայտարարում:

      Նպատակ 1.3՝ Խմելու ջրի մատակարարման և ջրահեռացման համակարգերի արդյունավետության բարձրացման նպատակով ներդրումային քաղաքականության շարունակականություն:

       Նպատակ 1.4՝ Վարձակալության պայմանագրով սահմանված հիմնական կատարողական ցուցանիշների ապահովում, իսկ չսպասարկվող տարածքներում մատուցվող ծառայությունների համապատասխանեցում՝ ՎՊ-ով սահմանված թիրախային ցուցանիշների հետ:
      Նպատակ 1.5՝ ՀՀ կառավարության երաշխիքով ներգրավված վարկային ծրագրերի շրջանակներում իրականացված ներդրումների վերադարձելիության մակարդակի աստիճանական բարձրացում, լիազոր մարմնի կողմից ջրամատակարարման և ջրահեռացման (կեղտաջրերի մաքրման) ծառայությունների մատուցման սակագների մատչելիության ապահովման համար առաջարկությունների ներկայացում:

      Նպատակ 1.6՝ <<Չսպասարկվող>> տարածքներում ՊՄԳ-ի արդյունավետ  ձևի (ձևերի) ներդրում:

22. Թիրախ 2՝ 2030թ. ՀՀ բնակավայրերում ջրահեռացման և կեղտաջրերի մաքրման խնդիրների լուծմանն ուղղված աշխատանքների իրականացում:
  Նպատակ 1.1՝ Ջրահեռացման բնագավառի հետագա զարգացմանն ուղղված հայեցակարգային մոտեցումների մշակում:
    Նպատակ 1.2՝ Առաջիկա տարիներին  Երևանի <<Աէրացիա>> ԿՄԿ-ի ամբողջական ցիկլով կեղտաջրերի մաքրման և տիղմի մշակման փուլերի իրականացում:
    Նպատակ 1.3՝ <<Ոչ թե թափոն, այլ ռեսուրս>> սկզբունքի կիրառում:
    Նպատակ 1.4՝ Կեղտաջրերի մաքրման նոր կայանների կառուցմանն ուղղված աշխատանքների իրականացում:
    2.3.1 Առաջնահերթությունների սահմանման անհրաժեշտությունը
23. ՀՀ կառավարության գնահատականը հստակ ցույց է տալիս, որ ֆինանսավորման կարիքները գերազանցում են հասանելի ֆինանսական միջոցները և ռեսուրսները: Հետևաբար, ներդրումների համար պետք է սահմանվեն առաջնահերթություններ և փուլեր: Այն կարող է ընդգրկել հետևյալ ժամանակահատվածները՝ 
1) Կարճաժամկետ` 0-5 տարի: 
2) Միջնաժամկետ` 6-10 տարի: 
3) Երկարաժամկետ` 11 տարի և ավելի: 
2.3.2 Առաջնահերթությունների սահմանման մասով մոտեցումը

24.  ՀՀ կառավարությունը կցուցաբերի առաջնահերթությունների սահմանման երկբաղադրիչ մոտեցում` տվյալների և օժանդակող վկայությունների աստիճանական բարելավումով, որպեսզի հաջորդող փուլերում հնարավոր լինի գործնականում կիրառել ծախս-օգուտ վերլուծությունը և իրականացնել առաջնահերթությունների հիմնավոր սահմանում:

2.3.2.1 Առաջնահերթությունների սահմանման քայլերը

25. Առաջնահերթությունների սահմանման մասով ՀՀ կառավարության մոտեցումը կարող է լինել հետևյալը.

Քայլ 1. Կենտրոնանալ գույքի հետագա մաշվածությունից խուսափելու հարցի լուծման վրա, որպեսզի կանխվի հետագա վերակառուցման ծախսերի կատարումը: Հետևել և վերահսկել միասնական վարձակալի կողմից իրականացվող ՊԿԱԾ-ի, ինչպես նաև վարձակալության պայմանագրով նախատեսված ցուցանիշների կատարումը:   

Քայլ 2. ՀՀ կառավարությունը ընդունում է ՏՀԶԿ այն եզրակացությունը, որ ջրահեռացման ոլորտը չի եղել գերակա և համարժեքորեն չի ֆինանսավորվել: Հետևաբար, ՀՀ կառավարությունը առաջնահերթ կհամարի ջրահեռացման և կեղտաջրերի մաքրման ծառայությունների բարելավումը, մասնավորապես <<չսպասարկվող>> տարածքներում: 

Քայլ 3. Ներդրումային ծրագրերի արդյունքում ստացվող շահույթը, որը ձևավորվում է մասնավորապես շահագործման և պահպանման ծախսերի կրճատման արդյունքում (օրինակ ինքնահոս ջրամատակարարման համակարգի կառուցման արդյունքում ճնշումային պոմպերի անջատման դեպքում) անհրաժեշտ է վերադարձնել ներդրողին, տվյալ դեպքում ՀՀ կառավարությանը: Ստացված շահույթի չափի հաշվարկման համար հարկ կլինի կնքել առանձին համաձայնագիր մասնավոր կառավարչի հետ: Այն կարող է ուղղվել, օրինակ՝ սակագների նվազեցմանը,  կամ վարձավճարի ավելացմանը: 

Քայլ 4. Մշակել և կիրառել ջրային ոլորտի ծառայությունների առաջարկվող բարելավումների հետ կապված ծախսերի և օգուտների մասին վկայող տվյալներ և ներդրումների առաջնահերթությունները սահմանելու պարզ <<ծախսեր-օգուտներ վերլուծություններ>> գործիք:
26. ՀՀ կառավարությունը 1-ին, 2-րդ, 3-րդ և 4-րդ քայլերը կկիրառի հերթականությամբ: 4-րդ քայլը արդյունավետ ապահովելու համար ՋՏՊԿ-ին անհրաժեշտ կլինեն համապատասխան տվյալներ ՋՄ և ՋՀ համակարգերի վիճակի, արտանետումների ազդեցության մոդելավորման (օրինակ` ըստ Հայաստանի Հանրապետության ջրի որակի դասերի) մասին, ինչպես նաև վատ ջրահեռացման և կեղտաջրերի անբավարար մաքրման հետևանքով առաջացած խնդիրների մասշտաբի մասին, մասնավորապես <<չսպասարկվող>> տարածքներում: 
27. Ջրահեռացման համակարգերի արդիականացման համար ֆինանսավորման ցածր մակարդակը կհանգեցնի առկա համակարգերի էլ ավելի քայքայմանը, իսկ արդյունքում դրանց վերականգնման ու բարելավման համար պահանջվող ներդրումների չափը շեշտակի կավելանա: Նման իրավիճակը թելադրում է, որ նոր քաղաքականությունը պետք է ուղղված լինի կեղտաջրերի հեռացման ու մաքրման գործընթացի աջակցմանը: Աստիճանական բարելավման մոտեցման ընդունումը թույլ է տալիս նույն ներդրումների ներգրավմամբ ավելի մեծ թվով բնակավայրեր ներառել ընթացիկ ծրագրերում, որը կնպաստի բնակավայրերի հնարավորինս համաչափ զարգացմանը՝ ունենալով նաև արդարացի բաշխման մոտեցում: 
28. Ինչպես առաջարկվել է ՏՀԶԿ-ի կողմից, քայլերն իրականացնելիս ՀՀ կառավարության կողմից ՋՏՊԿ-ի միջոցով` ա) կհամապատասխանեցվեն մոտեցումները իրավիճակին և կարիքներին ու բ) աստիճանաբար ձեռք կբերվեն անհրաժեշտ օժանդակող տվյալներ:

2.4 Ռազմավարության տարբերակներ

     Գործող ռազմավարությունում քննարկվել էին Ա, Բ, Գ տարբերակները: Ա տարբերակը համարվել է բազային տարբերակ և չի կիրառվել, քանզի էապես կհանգեցներ նախկին փորձառության շարունակությանը, կմեծանար ակտիվների հետագա վատթարացման ռիսկը: Բ տարբերակը նույնպես չի շրջանառվել, քանզի բնութագրվում է տեխնիկական նպատակներին հասնելու համար նոր և զգալի չափի ներդրումով` հիմնված դրա օգտակարության վերաբերյալ անվերապահ ենթադրության վրա, սակայն առանց այդպիսի ներդրումների տնտեսական հիմնավորվածությունը ցույց տալու: Մրցութային փուլում շրջանառվել է ռազմավարության Գ տարբերակը:

2.4.1 Ռազմավարության ընտրված տարբերակը
      Գ տարբերակի համաձայն սահմանված կարգով ընտրվել է նախկին 5 ջրամատակարար ընկերությունների սպասարկման տարածքի ջրամատակարարման և ջրահեռացման համակարգերի և այլ գույքի միասնական վարձակալ:
29. Ռազմավարության տարբերակ Գ-ում շատ ավելի մեծ շեշտադրում է արված ռիսկերի, ինչպես նաև նախկին Ա և Բ տարբերակների մասով սահմանափակումների վրա: Սա հնարավորություն է տալիս <<չսպասարկվող>> տարածքներին ՋՄ և ՋՀ համակարգերի բարելավմանը ցուցաբերել ավելի մեծ ուշադրություն: 
30. Ընտրված տարբերակը բնութագրվում է հետևյալ կերպ.

1) Ավելի մեծ շեշտադրում տնտեսական և սոցիալական, այլ ոչ թե հիմնականում տեխնիկական նպատակների վրա:

2) Մատակարարվող խմելու ջրի կորուստների կրճատմանն ուղղված աշխատանքների իրականացում, այդ թվում, ջրի կորուստների կրճատման ցուցանիշների սահմանում և ապահովում:
3) Գոյություն ունեցող գույքի վերաբերյալ ՀՀ կառավարության համար տեղեկատվության բարելավմանն ուղղված ավելի մեծ ջանքեր (գույքի կառավարման լավագույն փորձի միջոցով):

4) Ջրամատակարարման և ջրահեռացման ոլորտի հնացած, խորհրդային ժամանակաշրջանի նախագծային նորմերի բարելավում, քանի որ դրանք հանգեցնում են աշխատանքների ծավալների անհարկի ավելացման, ինչպես նաև նման կապիտալ ներդրումների համար մեծ ծախսերի:

5) Ավելի քիչ ծախսատար և առաջադեմ տեխնոլոգիաների կիրառում, պիլոտային ծրագրերի փորձարկում (օրինակ` ոչ էներգատար տեխնոլոգիաներ, մաքրված կեղտաջրերի և ԿՄԿ-ից ստացվող տիղմի անվտանգ կրկնակի օգտագործում և այլն): 

6) Աշխատանքների և ապրանքների գնումների գործընթացում մրցակցության ապահովում` շինարարության ծախսերը նվազեցնելու նպատակով:

7) Բնապահպանական մշտադիտարկման զարգացում և օգուտների մասով տվյալների ընդլայնում, որոնք պայմանավորված են առկա իրավիճակով:

8) Հզորացնել ՋՏՊԿ-ի և ՀԾԿՀ-ի՝ կարողությունները` միասնական վարձակալի և այլ մասնավոր կառավարչի (կառավարիչների) գործունեությունը վերահսկելու և նրանց տարեկան կապիտալ ծախսերի վերաբերյալ առաջարկները մանրակրկիտ ուսումնասիրելու և գնահատելու համար: Միջազգային փորձը ցույց է տալիս, որ նման մանրակրկիտ ուսումնասիրությունը և <<դրամի արժեքի>> կարևորումը կարող է զգալիորեն կրճատել ջրամատակարարման և ջրահեռացման ծառայությունների ծախսերը և մեծացնել օգուտները:

9) Մարդակենտրոն մոտեցում, ի տարբերություն տեխնոկրատ մոտեցման, որը ներգրավում է սպառողներին մասնավորապես կանանց՝ դրանով իսկ համաձայնեցնելով որոշումները իրենց կարիքների հետ: 
10) Միասնական վարձակալը հանրությանը տրամադրում է իր ծառայությունների վերաբերյալ պատշաճ տեղեկատվություն: 
11) Ներդրումային միջոցների` ջրային ոլորտի չորս <<քառորդների>> (= ենթաոլորտների) միջև բաշխման ժամանակ ավելի մեծ ուշադրություն է դարձվում <<քառորդներ>> 3-ին և 4-ին (<<չսպասարկվող>> տարածքների ջրամատակարարում և ջրահեռացում): Տես ստորև աղյուսակ S2-ը: Տարբերակ Գ-ի դեպքում հնարավոր կլինի <<չսպասարկվող>> տարածքներին տրամադրել ավելի մեծ ներդրումներ՝ առաջին քառորդի (<<սպասարկվող>> տարածքների ջրամատակարարում) ներդրումային կարիքների արդյունավետ գնահատման միջոցով: 

	Ենթաոլորտ
	Ընդամենի %-ը

	Ք1 = <<սպասարկվող>> տարածքների ՋՄ
	25

	Ք2 = <<սպասարկվող>> տարածքների ՋՀ
	25

	Ք3 = <<չսպասարկվող>> տարածքների ՋՄ
	30

	Ք4 = <<չսպասարկվող>> տարածքների ՋՀ
	20

	Ընդամենը 
	100


 Աղյուսակ S2. 2016-2030թթ. ներդրումային ընդհանուր գումարի տոկոսային բաշխումը՝ ըստ հետևյալ ենթաոլորտների.
31. Ընդհանուր ներդրումային բյուջեն այս չորս քառորդների միջև բաշխելու առնչությամբ ՀՀ կառավարությունը կիրառել է հետևյալ չափանիշները.  

- <<Սպասարկվող>> տարածքներում (բնակավայրերում) ջրահեռացման ծրագրերին (Ք2 քառորդ) կհատկացվի ընդհանուր ներդրումային բյուջեի շուրջ 25%-ը: 

- Քանի որ այս փուլում կարևորվում է նաև <<չսպասարկվող>> տարածքներում (բնակավայրերում) ջրահեռացման և կեղտաջրերի մաքրման համակարգերի բարելավման անհրաժեշտությունը, նախատեսվում է դրան հատկացնել ընդհանուր ներդրումային բյուջեի շուրջ 20%-ը: 
32. Քանի որ <<սպասարկվող>> տարածքների բնակչության թիվը շուրջ երեք անգամ գերազանցում է <<չսպասարկվող>> տարածքների բնակչության թվին, <<չսպասարկվող>> տարածքներում մեկ շնչի հաշվով կատարվող ջրամատակարարման ներդրումը, այս հատկացման շրջանակներում, երեք անգամ կգերազանցի <<սպասարկվող>> տարածքներում կատարվող ներդրմանը: Սա արդարացված է, քանի որ <<չսպասարկվող>> տարածքներում վերջին 15 տարիներին շատ քիչ ներդրումներ են կատարվել: Սա նաև համահունչ է ՀՀ կառավարության ներկա մոտեցմանը` <<չսպասարկվող>> բնակավայրերի ջրամատակարարման և ջրահեռացման խնդիրներին պատշաճ ուշադրություն դարձնելու վերաբերյալ: 
33. Արդյունքում՝ Ք1 քառորդի մասնաբաժինը մոտավորապես կկազմի ընդհանուրի 25%-ը: Այս բյուջեի մեծ մասը օգտագործվելու է առկա <<սպասարկման>> տարածքների ջրամատակարարման համակարգերի վերանորոգման համար, որպեսզի` ա) կանխվի գույքի վիճակի վատթարացումը, բ) նվազեցվեն էլեկտրաէներգիայի ծախսերը, գ) բարձրացվի ջրամատակարարման օրական միջին տևողությունը: Հետապնդելով սույն նպատակները՝ դրանք կբերեն նաև ՈԵՋ-ի նվազեցմանը, սակայն այն կլինի օգտակար հետևանք, քան ինքնին առաջնային նպատակ: Այդուհանդերձ մի շարք դեպքերում ՈԵՋ-ի նվազեցման ծախսը կարող է ավելի բարձր լինել, քան օգուտը, որովհետև Հայաստանում ջրամատակարարման համակարգ մտնող ջրի արժեքը համեմատաբար ցածր է: 
34. Չորս քառորդների միջև բաշխվող ներդրումային միջոցների վերջնական հատկացումը որոշվելու է ՋՏՊԿ-ի կողմից` ՀՀ պետական կառավարման և տարածքային կառավարման շահագրգիռ մարմինների, տեղական ինքնակառավարման մարմինների, ինչպես նաև միասնական վարձակալի և <<չսպասարկվող>> բնակավայրերի ՋՄ և ՋՀ համակարգերի նախատեսվող մասնավոր կառավարչի (կառավարիչների) հետ բանակցությունների արդյունքում: Այս գործընթացներում կարող են օգտագործվել ՍԿՓՄ-ի տվյալները:
35. Ընտրված տարբերակի շրջանակներում ՀՀ կառավարությունն ապահովելու է, որ ՎՊ-ի   ժամկետի ավարտից հետո, մի քանի կառավարիչներով սխեման (կամ նույնիսկ վերադարձը դեպի պետական կամ համայնքային ընկերության կառավարում՝ օրինակ 2010թ. Փարիզի ջրային ոլորտի ծառայությունների վերափոխանցումը համայնքին) նույնպես իրականանալի լինի, որպեսզի ապահովվի, որ վարձակալության պայմանագրի ավարտին միասնական վարձակալը չունենա գերիշխող դիրքով պայմանավորված ոչ արդարացված առավելություն` ի վնաս հանրային շահի: 
2.5 Նախընտրած ռազմավարությանն օժանդակելու նպատակով իրականացվելիք բարեփոխումները 

36. Ռազմավարության շրջանակներում ՀՀ կառավարությունը կիրականացնի բարեփոխումներ հետևյալ ուղղություններով.
1) Իրատեսական ներդրումային պլանի սահմանում և իրականացում.
2) Փոփոխություններ պետական աջակցության թիրախավորման և իրականացման մասերով (մասնավորապես՝ թափանցիկ թիրախավորված աջակցություն, ի տարբերություն նախկինում ընթացիկ պակասուրդը ֆինանսավորելու նպատակով հատկացվող համապատասխան սուբսիդիաների)
3) Հանրային վստահության մակարդակի  բարձրացում

4) Գույքի ավելի արդյունավետ  կառավարում (ջրային համակարգերի կառավարման մարմնի կարողությունների ամրապնդման միջոցով)

5) Խմելու ջրի կորուստների կրճատում
6) Ջրահեռացման և կեղտաջրերի մաքրման ոլորտի հիմնահարցերի լուծման կարևորությունը և ջրահեռացման ու կեղտաջրերի մաքրման ծառայությունների բարելավումը` որպես առաջնահերթության սահմանում: 

7) Ինստիտուցիոնալ բարեփոխումներ և հզորացում: Այս տարբերակի շրջանակներում կիրառվել է միասնական վարձակալի մոդելը: Միաժամանակ  կիրականացվի ջրային համակարգերի կառավարման (ՋՏՊԿ) և կարգավորող (ՀԾԿՀ) մարմինների հզորացում` միասնական վարձակալի գործունեության հետ կապված մենաշնորհային ռիսկերը վերահսկելու համար:

8) Առավել մեծ ուշադրություն գյուղական բնակավայրերի խնդիրներին: 

9) Իրավական բարեփոխումներ: 

10) ՊՄԳ պայմանագրերի առկայություն` հստակ ցուցանիշներով և արդյունավետ մոնիթորինգով:
         37. ՋՏՊԿ-ի (որպես` վարձատուի) և <<Վեոլիա Ջուր>> ՓԲԸ-ի (որպես` վարձակալի) փոխհարաբերությունները, գործառույթները, իրավունքներն ու պարտավորությունները (պարտականությունները) սահմանված են 21.11.2016թ. կնքված ՎՊ-ով, որի 6-րդ հավելվածում ամրագրված են նաև հետևյալ ցուցանիշները.
              1) Հիմնական կատարողական ցուցանիշներ (ՀԿՑ)`
                   ա) Ջրամատակարարման շարունակականությունը Երևան քաղաքում, քաղաքային և գյուղական բնակավայրերում: 
                  Նպատակ` բարելավել սպասարկման տարածքի ջրամատակարարումը, ինչպես նաև սպասարկման տարածքում ջուր մատակարարել ոչ պակաս, քան ՀԾԿՀ-ի կողմից սահմանված նվազագույն ջրամատակարարման տևողությունն է:
                բ) Մատակարարվող ջրի որակը:
                Նպատակ` վարձակալը պետք է ապահովի, որ սպառողներին մատակարարվող ջրի որակը համապատասխանի կիրառելի ստանդարտին, որը սակայն չի ազատում վարձակալին պահանջվող մոնիտորինգից և ջրի որակի հետ կապված այլ պարտականություններից, որոնք սահմանված են ՀՀ օրենսդրությամբ:
                գ) Չհաշվառվող ջուր (ներառյալ առանց ջրաչափերի գրանցված ջրի սպառում): 
                 Նպատակ` կրճատել սպասարկման տարածքի չհաշվառվող ջուրը (այդ թվում մատակարարվող  ջրի կորուստները) և ճիշտ չափել ջրի սպառումը:
                 դ) Բաժանորդների բավարարվածություն: 
         Նպատակ` չափել բաժանորդների բավարարվածության աստիճանը վարձակալի կողմից տրամադրած ջրամատակարարման ծառայությունների որակի վերաբերյալ:

            2) Ներքին համեմատական ցուցանիշներ (ՆՀՑ)`

                 ա) Մաքրված կեղտաջրերի որակը: 
            Նպատակ` վարձակալը պետք է ապահովի, որ մաքրված կեղտաջրերի որակը համապատասխանի գործող ստանդարտին, ինչը սակայն չի նշանակում, որ վարձակալը չպետք է իրականացնի մաքրված կեղտաջրերի որակի մոնիտորինգ և այլ պարտականություններ` սահմանված ՀՀ օրենսդրությամբ:

բ) Պոմպերի զննում և սպասարկում: 
Նպատակ` վարձակալը պետք է պատշաճ կերպով շահագործի և սպասարկի պոմպերը, ինչպես նաև վերանորոգի և փոխարինի սպասարկման տարածքում տեղադրված վնասված պոմպերը:

գ) Կոյուղու զննում և սպասարկում: 
Նպատակ` վարձակալը պետք է կատարի կոյուղու ցանցի պարբերաբար զննումներ:
                դ) Ենթակառուցվածքների ընդհանուր շահագործում և նորոգում: 
               Նպատակ` վարձակալը պետք է իրականացնի ենթակառուցվածքների ընդհանուր սպասարկման, վերանորոգման և նորոգման աշխատանքներ:
                ե) Ջրամատակարարման ընդհատումների քանակ:
Նպատակ` վարձակալը պետք է պարբերաբար իրականացնի սպասարկան և զննման աշխատանքներ` կանխելու համար ջրամատակարարման խոշոր և երկարատև ընդհատումները:

                զ) Ջրաչափերի փոխարինում և ստուգաչափում: 
                Նպատակ` վարձակալը պետք է բարելավի առկա ջրաչափերի չափման ճշտությունը` նվազեցնելու համար ջրի կորուստը և համապատասխան  չհաշվառվող ջուրը: 
                է) Հավաքագրման աստիճան:
            Նպատակ` վարձակալը պետք է բարելավի հավաքագրման արդյունավետությունը և իր ֆինանսական դրությունը:
ը) Գործառնական ծախսերի ծածկույթ:  
Նպատակ` այս ցուցանիշը պետք է ցույց տա թե արդյոք հասույթը գերազանցում է գործառնական ծախսերը:

թ) Բողոքներ և վարձավճարների հետ կապված հարցումներ: 
Նպատակ` այս ցուցանիշը պետք բարելավի բաժանորդների բավարարվածության մակարդակը  վարձակալի կողմից իրականացվող գործառնությունների նկատմամբ: 
                 ժ)Գրավոր դիմում-բողոքների արձագանքման ժամանակը: 
Նպատակ` այս ցուցանիշը պետք է բարելավի բաժանորդների բավարարվածության մակարդակը  վարձակալի կողմից իրականացվող գործառնությունների նկատմամբ: 
Վարձակալի գոծունեության վերոնշյալ ցուցանիշները նպատակահարմար է կիրառել նաև նոր կառավարիչների համար` ՊՄԳ-ի շրջանակներում հետագայում կնքվող պայմանագրերում: 
2.6 Եզրակացություններ

    38. Սույն ռազմավարությունը և ֆինանսավորման ծրագիրը իրականացված մեծածավալ ուսումնասիրությունների ամփոփ փաստաթուղթ է, որը ենթակա է պարբերաբար արդիականացման, որպեսզի փաստաթուղթը համահունչ լինի գիտատեխնիկական առաջընթացի, Հայաստանի Հանրապետությունում և այլ երկրներում ջրային ոլորտի բարեփոխումների փորձից քաղված դասերի հետ:

39.  ՀՀ կառավարությունը կօգտագործի սույն փաստաթուղթը դոնորների հետ քննարկելու և ներդրումային ծրագրերի վերաբերյալ համաձայնություն ձեռք բերելու համար, ինչպես նաև <<սպասարկվող>> և <<չսպասարկվող>> տարածքների (բնակավայրերի) ՋՄ և ՋՀ ոլորտների միջև ներդրումների բաշխման մասով առաջնահերթություններ սահմանելու համար: Այնուհետև ՀՀ կառավարությունը կգնահատի այդ ներդրումային ծրագրերի ներքո ջրամատակարարման և ջրահեռացման ծառայությունների լրիվ ծախսածածկման ապահովման համար անհրաժեշտ սակագները: Նաև կգնահատվի ծախսածածկման դեպքում անցումային տարբերակի ազդեցությունը հանրային ֆինանսական աջակցության, տնային տնտեսությունների մասով մատչելիության և հաջորդող ԸՆԾ կողմից հատկացվող սուբսիդիաների վրա (այն տնային տնտեսությունների համար, որոնք չեն կարող ընդունել բարձրացված սակագները): Համապատասխանաբար կսահմանվեն սակագների մակարդակի վերաբերյալ մոտեցումներ:

40.  Սույն ռազմավարության և ֆինանսավորման ծրագրի շահառուներն են ՋՄ և ՋՀ ծառայություններից օգտվող ներկա և ապագա բաժանորդները, ներկայում <<սպասարկվող>> և <<չսպասարկվող>> բնակավայրերը, շահագրգիռ մարմիններն ու կազմակերպությունները:                             Սույն  փաստաթոիղթը նախապատրաստվել է ՋՏՊԿ-ի կողմից: 

41. Սույն փաստաթուղթը չի հանդիսանում դիրեկտիվ կամ պարտադիր գործողությունների պլան, այլ հանդիսանում է հնարավոր գործողությունների և մոտեցումների համակցություն, որոնք ուղղված են ջրամատակարարման և ջրահեռացման (կեղտաջրերի մաքրման) ոլորտի կարճաժամկետ, միջնաժամկետ և երկարաժամկետ խնդիրների լուծմանը: Ռազմավարությունում և ֆինանսավորման ծրագրում բերված թվային գնահատականները հիմնականում ուղեցուցային են:

     3. Ջրամատակարարման և ջրահեռացման ոլորտի 2018-2030 թվականների  ռազմավարության ֆինանսավորման ծրագիր
1)  Վերջին 10 տարիների ընթացքում ՋՄ և ՋՀ ծառայություններ մատուցող ընկերությունների սպասարկման տարածքում գտնվող համայնքներում ՋՄ և ՋՀ համակարգերի կառավարման համար, ՊՄԳ ձևերի ընդունման հիմնավորումը եղել է ծառայությունների բարելավումը: Այս մոտեցումը պսակվել է հաջողությամբ: 
2) ՊՄԳ-ի օպտիմալ ձևի ընտրության նպատակով ՀՀ կառավարությունը ներկայումս <<սպասարկվող>> տարածքների (բնակավայրերի) համար ընտրել է վարձակալության սկզբունքը և կնքել է ՎՊ:

3) Հնարավոր է համարվում նաև հետագայում ՊՄԳ-ի շրջանակներում կոնցեսիայի պայմանագրի կնքումը, որն ունի ավելի երկար տևողություն (որպես կանոն 25-30 տարի) և ընդգրկում է մասնավոր կառավարչի կողմից զգալի ներդրումներ իրականացնելու պարտավորություն: 
4) ՀՀ կառավարությունը կշարունակի որոնել դրամաշնորհներ տարբեր միջազգային կազմակերպություններից` ՋՄ և ՋՀ ոլորտում ներդրումներ իրականացնելու համար: 
5) Համայնքային ջրամատակարարման և ջրահեռացման ցանցերում առաջանում են արտակարգ իրավիճակներ և անհրաժեշտ է, որպեսզի միասնական վարձակալը և այլ մասնավոր կառավարիչները միջամտություն ցուցաբերեն, և չեն կարող սպասել հիմնական սարքավորումների գնման համար գնումների ընթացակարգերի ավարտմանը (ինչպես օրինակ՝ էլեկտրական շարժիչի կամ չափիչ սարքի փոխարինում): Անհրաժեշտ է, որպեսզի միասնական վարձակալը և այլ մասնավոր կառավարիչները ճկուն կերպով միջամտեն առանց ուշացումների, քանի որ միջամտությունը ուշացնելը կհանգեցնի մեծ ծախսերի: 

6) Անհրաժեշտ է ստեղծել նպաստավոր պայմաններ ներդրումների համար:
7) ՀՀ երաշխավորությամբ վերցված վարկային և դրամաշնորհային միջոցներով ջրային ոլորտում ներդրումային ծրագրերը իրականացնելու համար լիազոր պետական մարմնում` ՋՏՊԿ-ում ստեղծվել է համապատասխան ստորաբաժանում: Միասնական վարձակալի միջոցների հաշվին իրականացվող ներդրումային ծրագրերը պետք է համաձայնեցվեն լիազոր պետական մարմնի՝ ՋՏՊԿ-ի հետ:
8) Վարձակալի ընտրության մրցույթի գնահատման արդյունքում սակագինը ներառում է նաև պահպանման և վերանորոգման աշխատանքների ծախսերը, ինչը կապահովի համակարգերի նորմալ գործունեությունը և պահպանումը: Վարձակալության վճարը սահմանվել է պարտքի սպասարկման չափին (կամ դրա որոշակի մասին) համապատասխան:  

        4. Իրականացվելիք գործողություններ

         4.1 Ջրամատակարարման և ջրահեռացման ոլորտի 2018-2030թ.թ. ռազմավարության և ֆինանսավորման ծրագրի ներքո իրականացվելիք առաջնահերթ գործողությունները հիմնականում ներկայացված են Աղյուսակ 4.1-ում:

5. Ռազմավարության իրականացման մշտադիտարկում

        5.1 ՀՀ կառավարությունը, անհրաժեշտության դեպքում, կիրականացնի ջրամատակարարման և ջրահեռացման ոլորտի 2018-2030թ.թ. ռազմավարության և ֆինանսավորման ծրագրի վերանայում՝ ելնելով ձեռքբերված արդյունքներից և նոր խնդիրների լուծման անհրաժեշտությունից:
        Մասնավորապես, կիրականացվի համապարփակ վերլուծություն վարձակալության պայմանագրի ավարտից 12-ից մինչև 18 ամիս առաջ՝ պայմանագրի ավարտից հետո ոլորտի կառավարման հետ կապված սկզբունքները սահմանելու նպատակով: Լիարժեք արդյունավետություն ապահովելու համար այս վերլուծությունը նպատակահարմար է իրականացնել անկախ փորձագետների ներգրավմամբ:
Աղյուսակ 4.1 ՋՄ և ՋՀ ոլորտի 2018-2030թ.թ. ռազմավարության և ֆինանսավորման ծրագրի իրականացումն ապահովող 
առաջնահերթ գործողություններ
	NN
ը/կ
	Գործողության նկարագրություն
	Պատասխանատու 
	Կատարման ժամկետ
	Արդյունք

	1
	ՈՒժեղացված կարգավորում և ինստիտուցիոնալ բարեփոխումներ 
	
	
	

	1.1


	<<Չսպասարկվող>> բնակավայրերում (ըստ առաջնահերթության) ՊՄԳ-ի ներդրում և փուլ առ փուլ ՋՄ և ՋՀ ծառայություններ մատուցող մասնագիտացված (լիցենզավորված) կազմակերպության (կազմակերպությունների)՝ սահմանված կարգով սպասարկման տարածքում ընդգրկում:
	ՋՏՊԿ

ՀՀՏԿԶՆ

ՀԾԿՀ


	2018-2030թ.թ.
	<<Չսպասարկվող>> բնակավայրերի ՋՄ և ՋՀ համակարգերի վերականգնում, նորերի կառուցում, դրանց արդյունավետ կառավարում, մատուցվող  ծառայությունների բարելավում:

	1.2
	Ջրահեռացման և կեղտաջրերի մաքրման հիմնախնդիրների լուծմանն ուղղված գործողությունների իրականացում՝ այդ թվում նորարարական տեխնոլոգիաների կիրառմամբ: 
	ՋՏՊԿ
ՀՀ ԲՆ

	2018-2030թ.թ.
	Ջրահեռացման և կեղտաջրերի մաքրման համակարգերի արդիականացում, բնապահպանական խնդիրների լուծում:

	1.3
	Միասնական վարձակալի ՀԿՑ-ների (ջրամատակարարման շարունակականություն, մատակարարվող ջրի որակի ապահովում, չհաշվառվող ջրի, այդ թվում մատակարարվող ջրի  կորուստների կրճատում, բաժանորդների բավարարվածություն) կատարման նկատմամբ վերահսկողության իրականացում և աջակցություն:
	ՋՏՊԿ

	2018թ. 

շարունակական
	Միասնական վարձակալի գործունեության գնահատում և աջակցություն:



	1.4
	Խմելու ջրի որակի մշտադիտարկում և վերահսկողության  իրականացում:
	ՀՀ ԱՆ

ՋՏՊԿ
	2018թ. 

շարունակական
	Մատակարարվող խմելու ջրի որակի ապահովմանն ուղղված  գործողությունների իրականացում: 

	1.5
	Միասնական վարձակալի կողմից տարեկան ՊԿԱԾ-ների նախագծերի վերաբերյալ առաջարկությունների ներկայացում և աջակցություն:
	ՋՏՊԿ


	 2018թ շարունակական 


	ՊԿԱԾ-ների արդյունավետ իրականացման ապահովում: 

	1.6
	Ջրամատակարարման և ջրահեռացման ոլորտում տարեկան կապիտալ ծախսերի առաջարկի (առաջարկների) գնահատում:
	ՋՏՊԿ


	2018թ շարունակական 


	Տարեկան կապիտալ ծախսերի արդյունավետության բարձրացում:

	1.7
	Համապատասխան դրամաշնորհային ծրագրերի  շրջանակներում և օրենքով սահմանված կարգով այլ ֆինանսական միջոցներով ՋՏՊԿ-ի կարողությունների ամրապնդում՝ միասնական վարձակալի պայմանագրային պարտավորությունների կատարումը, վարձատուի լիազորությունների շրջանակներում, վերահսկելու և աջակցելու, ինչպես նաև <<չսպասարկվող>> բնակավայրերում նախատեսված գործողությունները իրականացնելու նպատակով:
	ՋՏՊԿ

	2018-2020թ.թ.

	Վարձակալության պայմանագրի իրականացման ապահովում, <<չսպասարկվող>> բնակավայրերում ՋՄ և ՋՀ ծառայությունների որակի բարձրացում:

	2
	Սակագներ
	
	
	

	2.1
	Հետամուտ լինել, որ միասնական վարձակալը   հանրությանը տրամադրի հիմնավոր տեղեկատվություն ՋՄ և ՋՀ ծառայությունների բարելավման աշխատանքների, ինչպես նաև սակագների սահմանման վերաբերյալ:  
	ՋՏՊԿ
ՀԾԿՀ


	2018թ. 

շարունակական
	Սպառողների համար ՋՄ և ՋՀ ծառայությունների բարելավման աշխատանքների և սակագների վերաբերյալ համապատասխան տեղեկատվության ապահովում:

	3
	Գույքի կառավարում
	
	
	

	3.1
	Միասնական վարձակալի կողմից գույքի արդյունավետ կառավարման գործառույթի իրականացման վերահսկողություն և աջակցություն:
	ՋՏՊԿ


	2018թ. 

շարունակական
	Գույքի տեխնիկական վիճակի բարելավում: ՋՄ և ՋՀ որակյալ ծառայությունների մատուցման ապահովում:

	3.2
	ՀԿՑ-ների կատարման վերաբերյալ միասնական վարձակալի հաշվետվությունների ընդունում և գնահատում:
	ՋՏՊԿ


	2018թ. 
շարունակական
	ՀԿՑ-ների կատարման գնահատում:

	4
	Ոլորտի շինարարական նորմերի արդիականացում 
	
	
	

	4.1
	Ջրամատակարարման և ջրահեռացման ոլորտը կանոնակարգող շինարարական նորմերում և կանոններում կատարել ռազմավարությունից բխող անհրաժեշտ փոփոխություններ և լրացումներ` դրանք միջազգային լավագույն կիրառելի պրակտիկային համապատասխանացնելու նպատակով:
	ՀՀ ԿԱ ՔՊԿ
ՋՏՊԿ
	2018-2019թ.թ
	Միջազգային լավագույն կիրառելի պրակտիկային համապատասխանեցված շինարարական նորմեր և կանոններ:

	5
	Տվյալների, կարողությունների և վերլուծության բարելավում
	
	
	

	5.1
	Բնապահպանական մոնիթորինգի տվյալների բազայի ընդլայնում և դրանց վերլուծության ապահովում:
	ՀՀ ԲՆ

ՋՏՊԿ
	2018թ. 

շարունակական
	Ջրային ռեսուրսների օգտագործման  բարելավում և ջրահեռացման (կեղտաջրերի մաքրման) համակարգերի նկատմամբ արդյունավետ վերահսկողության ապահովում:

	5.2
	Պրակտիկ ծախսեր-օգուտներ վերլուծության (ԾՕՎ) գործիքների լրակազմի մշակում՝ ջրամատակարարման ծառայությունների բարելավման տարբերակների գնահատման ու հիմնավորման, ինչպես նաև դրանց արդյունավետության բարձրացման համար:
	ՋՏՊԿ
	2018թ.

 շարունակական
	Ծախսեր-օգուտներ վերլուծության (ԾՕՎ) գործիքների լրակազմ: Դրանց արդյունավետ կիրառում:

	5.3
	ՋՄ և ՋՀ ծառայությունների բարելավման արդյունքում հիմնական օգուտների գնահատում:
	ՋՏՊԿ
	2018թ. 

շարունակական 
	Ոլորտում իրականացվող ներդրումների արդյունավետության բարձրացում:


4

